
Áskoranir í búfjárrækt er byggir á úthagabeit - 

tækifæri varðandi notkun stafrænnar tækni 

Vinnustofa var haldin á Hvanneyri, Borgarfirði, Íslandi, með bændum og öðrum sem starfa í nánum tengslum 

við landbúnað er byggir á úthagabeit. Markmið vinnustofunnar var að greina helstu áskoranir, þarfir og hindranir 

sem tengjast stafrænni tækni í búfjárrækt er byggir á úthagabeit,  innan þriggja þemasviða DIGI-Rangeland 

verkefnisins. Hér að neðan eru nokkur lykilatriði sem komu fram í hópavinnu og umræðum. Varðandi almenna 

bústjórn, gerir skortur á nýliðun ákveðin verkefni eins og smalamennskur, rag og  viðhald girðinga sífellt meira 

krefjandi. Einnig gæti notkun stafrænnar tækni til að bæta eftirlit innan bús með fóðrun, heilsu og velferð búfjár 

aukið framleiðsluhagkvæmni og gert það mögulegt að bregðast hraðar við vandamálum sem koma upp. 

Varðandi samnýtingu úthagasvæða með öðrum hagsmunaaðilum þarf ítarlegri skipulagningu og betra samráð 

um landnotkun og girðingarmál milli ólíkra hópa. Það eru fjölmörg tækifæri tengd notkun tæknilausna til að bæta 

beitarstjórnun. Þetta mun hafa góð áhrif á framvindu beitilands og önnur jákvæð umhverfisáhrif sem byggir upp 

jákvæðari ímynd út á við. Þetta tengist einnig þróun og kynningu á gæðaafurðum og vistkerfisþjónustu. Það er 

mikil áskorun að kynna beitarbúskap fyrir mismunandi þjóðfélagshópum, en hér skapa stafrænar lausnir ný 

tækifæri. Sumar af helstu hindrunum varðandi aukna notkun stafrænnar tækni voru gegnumgangandi fyrir helstu 

þemu sem rædd voru. Hár stofnkostnaður og takmarkaður endingartími tækja eru algengar hindranir. Eldri 

bændur eru tregari til að innleiða nýja tækni. Skortur á nýliðun gæti því reynst vera hindrun. Beitilönd á Íslandi 

eru fjölbreytt og víðfeðm, sem gerir erfiðara að stækka sumar tæknilausnir. 

 

Mynd 1. Þátttakendur á vinnustofu í DIGI-Rangeland verkefninu kynna sér nýjan sjálfvirkan stafrænan búnað til að mæla 
lífþungabreytingar, fóðurát og vatnsnotkun gripa á fjárbúi LBHI að Hesti 

 

 

Vinnustofan var haldin í höfuðstöðvum LBHÍ á Hvanneyri. Í lok hennar fóru svo þátttakendur að fjárbúi LBHÍ á 

Hesti þar sem kynntur var nýr rannsóknabúnaður þar sem fóðurát og þungabreytingar einstakra gripa eru skráð 

með stafrænum aðferðum 

